
Rhagor o wybodaeth am y Cynllun  
Hunanasesu Sicrwydd Ansawdd (QAS) 

 

Beth yw’r QAS?  

Pecyn cymorth hunanasesu yw’r QAS sy’n cefnogi darparwyr Gwasanaethau Deintyddol Cyffredinol/Personol 
(GDS/PDS) i nodi meysydd lle mae angen gwella Ansawdd a Diogelwch. Mae’r QAS hefyd yn ychwanegu 
gwybodaeth at ‘Gronfa Ddata Ddeintyddol’ Byrddau Iechyd er mwyn nodi unrhyw faterion sydd angen mynd 
i’r afael â nhw er mwyn gwella Ansawdd a Diogelwch mewn deintyddiaeth gofal sylfaenol.  

Beth sy’n ofynnol yn ôl y rheoliadau deintyddol? 

Mae’r Rheoliadau’n ei gwneud yn ofynnol i’r contractwr sefydlu a gweithredu system sicrwydd a gwella 
ansawdd yn seiliedig ar bractis a ddylai sicrhau bod: 
 

 Yr holl ofynion cyfreithiol sy’n ymwneud ag iechyd a diogelwch yn y gweithle yn cael eu bodloni 
 Mecanweithiau ar waith i fonitro a gwella ansawdd a diogelwch cleifion yn barhaus 
 Mesurau effeithiol ar gyfer rheoli heintiau ar waith 
 Yr holl ofynion cyfreithiol sy’n ymwneud â diogelwch radiolegol yn cael eu bodloni (Mae methu â chydymffurfio 

â rheoliadau IRMER yn drosedd y gellir ei chyfeirio at y Cyngor Deintyddol Cyffredinol (GDC).  
 Yr holl staff wedi cael y brechiadau gofynnol 
 Gofynion y Cyngor Deintyddol Cyffredinol o ran datblygiad proffesiynol parhaus ymarferwyr deintyddol yn 

gyfredol 
 
Mae’r QAS yn cefnogi darparwyr Gwasanaethau Deintyddol Cyffredinol/Personol i fodloni’r gofyniad 
cytundebol hwn. 

Sut mae’r QAS yn cefnogi darparwyr Gwasanaethau Deintyddol Cyffredinol/Personol? 

Mae’r broses QAS flynyddol yn cefnogi darparwyr: 
 

 I nodi’r meysydd lle mae’r practis yn gwneud yn dda a’r meysydd lle mae angen gwella a chreu cynllun 
gweithredu i wneud gwelliannau 

 Drwy eu cyfeirio at ddeddfwriaeth, cyfarwyddyd, ffynonellau cyngor a chefnogaeth, ac 
 I fod yn barod ar gyfer archwiliad o’r practis gan Arolygiaeth Gofal Iechyd Cymru 

 
Er bod Byrddau Iechyd ond yn ei gwneud yn ofynnol i ddarparwyr Gwasanaethau Deintyddol 
Cyffredinol/Personol hunanasesu yn flynyddol, gall practisau ddefnyddio pecyn cymorth QAS i nodi meysydd 
lle mae angen gwella yn barhaus. 

Pwy sy’n cydlynu’r QAS? 

Tîm Iechyd Deintyddol Cyhoeddus Iechyd Cyhoeddus Cymru sy’n cydlynu proses Hunanasesu Sicrwydd 
Ansawdd (QAS) Cymru gyfan.  

Pwy sy’n paratoi adroddiad a chynllun gweithredu’r QAS? 

Yn dilyn hunanasesiad, dylai practisau deintyddol allu nodi meysydd sydd angen eu gwella a datblygu cynllun 
gwella ‘mewnol’. Anogir practisau i drafod yr hunanasesiad yn eu cyfarfodydd tîm.  

 Bydd Cynghorwyr Practisau Deintyddol (DPA) a gyflogir gan eich Bwrdd Iechyd yn casglu ac yn craffu ar yr 
atebion, ac yn llunio adroddiadau ac unrhyw gynlluniau gweithredu ar gyfer y Byrddau Iechyd Lleol. 

 Wedyn bydd y Bwrdd Iechyd yn cysylltu â’r darparwr i gwblhau’r cynllun gweithredu, os oes un, o fewn 
amserlen benodol. 

 

 



 

Pwy sy’n gallu gweld fy QAS? 

 Mae modd i chi, Tîm Gofal Sylfaenol a Chynghorydd Practisau Deintyddol y Bwrdd Iechyd Lleol, ac aelodau Tîm 
Iechyd Deintyddol Cyhoeddus, Iechyd Cyhoeddus Cymru weld y ddogfen.  

 Gall eich Bwrdd Iechyd roi eich adroddiad QAS blynyddol i Arolygiaeth Gofal Iechyd Cymru i lywio eu proses 
arolygu practisau.   

Beth yw dyletswyddau’r Byrddau Iechyd a sut mae’r QAS yn eu cefnogi? 

 Mae’n ddyletswydd ar eich Bwrdd Iechyd i roi trefniadau ar waith i fonitro a gwella ansawdd darpariaeth gofal 
iechyd yn eu hardal gan gynnwys y gwasanaethau a gomisiynir ganddynt. 

 Mae’r QAS blynyddol yn helpu Byrddau Iechyd i fonitro bod gwasanaethau deintyddol yn cydymffurfio â’r 
rheoliadau, safonau ac arfer sy’n seiliedig ar dystiolaeth/arfer gorau perthnasol. 

At ba ddibenion eraill y defnyddir y data a gesglir drwy’r QAS? 

Mar cronfeydd data sy’n cael eu creu drwy’r QAS hefyd yn cynorthwyo GIG Cymru i: 

 Fapio gwasanaethau gofal iechyd  
 Gefnogi cynllunio gwasanaethau 
 Gefnogi prosiectau ymchwil a datblygu a gymeradwywyd yn ffurfiol gan Ymchwil a Datblygu’r GIG a/neu 

Bwyllgor Moeseg Ymchwil, Cymru 
 Helpu’r Ddeoniaeth Ddeintyddol (a’r sefydliad fydd yn ei olynu) i nodi pynciau ar gyfer sesiynau Datblygiad 

Proffesiynol Parhaus/prosiectau Gwella Ansawdd. 

A oes unrhyw gyngor neu gefnogaeth ar Wella Ansawdd ar gael i dimau deintyddol yng Nghymru? 

Dylai cynghorwyr practisau deintyddol Byrddau Iechyd allu cynnig cyngor a chefnogaeth i chi. Hefyd, mae 
Addysg a Gwella Iechyd Cymru (AaGIC) yn cyflogi tiwtoriaid/ymarferwyr gwella ansawdd a gellir cysylltu â nhw 
am gyngor a chefnogaeth ar wella ansawdd. 

 
Ymholiadau pellach  

Mae’r cyflwyniad i’r ffurflen ar-lein yn darparu gwybodaeth a fydd yn eich helpu i gwblhau’r QAS. 
 

Cefnogaeth bellach 

 Os oes gennych unrhyw gwestiynau ynglŷn â Phecyn Cymorth QAS, cysylltwch â’ch Cynghorydd Practisau 
Deintyddol yn eich Bwrdd Iechyd Lleol yn gyntaf.  

 Os oes angen, gallwch hefyd gysylltu â Chynghorydd Practisau Deintyddol Iechyd Cyhoeddus Cymru, David 
Hannington, am gyngor a chefnogaeth drwy e-bost David.Hannington@wales.nhs.uk  
 
Noder: 

1. Mae cwblhau a chyflwyno’ch QAS hefyd yn eich helpu i gydymffurfio â gofyniad cytundebol Gwasanaethau 
Deintyddol Cyffredinol/Personol y GIG. 

2. Gall methu â gwneud hynny arwain at eich Bwrdd Iechyd yn cyflwyno rhybudd o dor-cytundeb. 
3. Bydd y ffurflen QAS ar gael ar-lein o 14 Rhagfyr 2020.   
4. Mae’r ffurflen QAS i’w gweld ar https://formbuildertwo.wales.nhs.uk/  
5. Mae angen i ddeiliad y cytundeb wirio cywirdeb yr atebion ar y ffurflen cyn ei chyflwyno.   
6. Y dyddiad cau ar gyfer cwblhau a chyflwyno’r ffurflen yw dydd Sul 28 Chwefror 2021, 23:59 (GMT). 

